
Efni: Viðbótarumsögn um frumvarp til breytinga á yfirtökureglum

Vísað er til fundar með Viðskiptanefnd Alþingis þann 22. janúar 2009, þar sem Qallað var um 
frumvarp til laga um breytingar á yfirtökureglum verðbréfaviðskiptalaga, 53. mál. A 
fundinum gerði Fjármálaeftirlitið þá breytingartillögu að því yrði veitt heimild til gjaldtöku í 
8. mgr. 103. gr. laga um verðbréfaviðskipti nr. 108/2007 (vvl.). Eftirfarandi er nánari 
rökstuðningur fyrir slíku ákvæði og tillaga að útfærslu.

Samkvæmt 8. mgr. 103. gr. vvl. getur Fjármálaeftirlitið getur breytt verði í yfirtökutilboði, til 
hækkunar eða lækkunar, ef um sérstakar kringumstæður er að ræða. Af tilvitnuðu lagaákvæði 
leiðir að leggja þarf annars vegar mat á það hvort uppi séu sérstakar kringumstæður sem leiða 
til þess að breyta eigi því verði sem setja á fram í yfirtökutilboði og hins vegar hvert slíkt verð 
eigi að vera. Til þess að framkvæma verðmat á útgefanda getur Fjármálaeftirlitið leitað til 
sérfræðinga, sbr. umfjöllun um ákvæðið í frumvarpi því er varð að lögum nr. 31/2005. Slík 
sérfræðiþjónusta getur þó verið afar dýr, en í núgildandi lögum er ekki heimild fyrir 
Fjármálaeftirlitið til þess að leggja slíkan kostnað á þann aðila sem hefiir óskað eftir því að 
Fjármálaeftirlitið endurskoði tilboðsverðið, en skýr lagaheimild verður að vera fyrir gjaldtöku 
stjómvalda. Því leggur Fjármálaeftirlitið til að við 8. mgr. 103. gr. vvl. verði bætt nýjum 2. 
málslið svohljóðandi:

Fjármálaeftirlitinu er heimilt að ákveða að tilboðsgjafi eða útgefandi skuli standa
straum af kostnaði sem fellur til vegna verðmats skv. 1. málsl.

Með ákvæðinu er ekki átt við kostnað vegna vinnuframlags Fjármálaeftirlitsins, heldur 
kostnað vegna kaupa á sérfræðiþjónustu. Þá er nauðsynlegt að kostnaður geti ekki einungis 
verið lagður á tilboðsgjafa heldur jafnframt á útgefanda, þar sem beiðni um endurskoðun 
getur komið bæði frá tilboðsgjafa (almennt beiðni um lækkun) og frá tilboðsmóttakanda, þ.e. 
hluthöfum (almennt beiðni um hækkun). Vart væri þó sanngjamt að ætlast til þess að 
einstakur hluthafi standi straum af slíkum kostnaði og því eðlilegra að Fjármálaeftirlitið geti 
ákveðið að leggja slíkan kostnað á viðkomandi útgefanda.

Rétt er að taka fram að Fjármálaeftirlitið leitar ekki til sérfræðinga til að framkvæma verðmat 
nema það hafi þegar metið svo að um sérstakar kringumstæðar sé að ræða, sem kunni að 
réttlæta breytt tilboðsverð.

Virðingarfyllst,

FJÁRMÁLAEFTIRLITIÐ

